Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 19eg o Fehefin 2012, yn Y Sefydliad Coffa, Llanrug.
1. Croesawodd y Cadeirydd bawb i’r cyfarfod. Tra yn disgwyl i’r Heddlu gyrraedd, trafodwyd banneri yr Urdd a phenderfynwyd y byddai pawb yn gofyn i’r tai a wnaeth eu harddangos yn ystod cyfnod yr Eisteddfod os oeddent yn dymuno eu cadw neu am eu rhoi i’r ysgolion cynradd.

Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Delyth Tomos (DT), Cyngh. Meirwen Lloyd (ML), Cyngh. Nan Humphreys (NH), Cyngh. Alan Pritchard (AP), Cyngh. Clifford Williams (CW), Cyngh. Meryl Green (MG), Cyngh. Eryl Roberts (ER), Cyngh. Dylan Jones (DJ), Cyngh. Richard Robinson (RR) ac Emma Williams (clerc). Y Cyngh. Charles Jones (CJ), PCSO Michael Couling (MC) a PCSO Val Worth (VW) hefyd yn bresennol am eitem dau.
Ymddiheuriadau: Cyngh. Rhian Thomas (RhT) a’r Cyngh. Brian Jones (BJ).
2. Trafodaeth gyda PCSO Michael Couling a PCSO Val Worth: Croesawodd HJ yr Heddlu i’r cyfarfod gan fynegi bod y cyfarfod wedi ei alw gan bod tipyn o amser wedi mynd heibio ers cyfarfod tebyg, a’i fod yn falch o weld fod y sefyllfa yfed o dan oed ac ymddygiad gwrth gymdeithasol i weld wedi gwella. Ategodd CW hynny gan ddweud fod cae chwarae Nant y Glyn llawer gwell yn ddiweddar. Dywedodd MC mai ond un galwad ffôn a gawsant am y man yma eleni, a hynny yn mis Ebrill, a fyddai yn cefnogi hyn. Dywedodd MC mai ar y dibyn yng nghaeau Ysgol Brynrefail maent yn cyfarfod yn ddiweddar a’u bod yn disgwyl mwy o broblemau yr wythnos hon gan fod blwyddyn 11 yn gorffen eu harholiadau. Dywedodd MC eto pa mor bwysig oedd hi i bobl lleol eu galw pan roedd problem.
Cyrhaeddodd VW y cyfarfod. Cyflwynodd MC ei gyd-weithiwr gan ddweud ei bod wedi ei phenodi yn ddiweddar wedi cyfnod o fod yn Heddwas gwirfoddol. Roedd hyn yn golygu bod dau PCSO bellach yn gweithio yn Nyffryn Peris.

Dywedwyd fod beic modur yn gyrru yn sydyn ac uchel iawn trwy’r gymuned. Dywedodd MC os y byddai un llygaid dyst yn fodlon gwneud datganiad i’r Heddlu, y byddai yn gallu rhoi rhybudd ‘section 59’ ar y gyrrwr. Os byddai’r gyrrwr yn cael mwy nag un o’r rhain, y byddai yn colli ei gerbyd a byddai sawl un yn golygu y byddai yn colli ei drwydded. Ond, dywedodd y byddai hyn ond yn bosibl gyda datganiadau gan y cyhoedd, ni fyddai’r Heddlu yn gallu gweithredu heb rywbeth mwy cadarn gan y cyhoedd.

Dywedwyd fod gyrru yn digwydd yn stad Nant y Glyn hefyd. Penderfynwyd pasio’r enwau ymlaen i’r Heddlu.

Dywedodd CJ fod yr arwydd goleuadau traffig yn y man anghywir yn Llanrug pan yn teithio o Gaernarfon gan nad oedd yn hynod o weladwy. Dywedodd ei fod wedi trafod hyn gyda swyddogion Cyngor Gwynedd a oedd wedi cytuno i’w ail leoli gan bod cerbydau yn dod i’r sgwar ar gyflymder mwy na 30 mya.
Aeth CJ ymlaen i ddweud bod cyfarfod am ei gynnal yr wythnos hon gyda trigolion Hermon, Dafydd Williams o Cyngor Gwynedd ac ef i drafod y ddau man dall sydd ar y ffordd yn y fan honno. Trafodwyd hyn a dywedodd CJ y byddai yn gofyn i’r trigolion os y byddent yn fodlon gyda system un ffordd yno gan nad oedd hi yn debygol y byddai cynlluniau gwerth £300,000 a awdurdodwyd eisioes yn mynd yn eu blaen pan mae’r cyngor yn ceisio gwneud arbedion o £37 miliwn.

Trafodwyd gyrru i lawr Ffordd Crawia a’r gyffordd beryglus Lôn Groes/Ffordd yr Orsaf a’r posibilrwydd o gael llinellau dwbl melyn yno.

Roedd MC wedi cynllunio llythyr i’w yrru i Cyngor Gwynedd am y gyrru ar hyd Ffordd Llanberis. Llythyr gan unigolion a fyddai fel rhyw fath o ddeiseb. Dywedodd NH bod gyrru ofnadwy yn digwydd ar hyd Ffordd Ceunant. Dywedodd fod deiseb wedi ei yrru i Cyngor Gwynedd rhai misoedd yn ôl ond nad oedd ymateb digonol wedi ei dderbyn ganddynt hyd yma. Penderfynwyd y byddai’r Clerc yn pasio’r ymateb a gafwyd ymlaen i MC wedi’r cyfarfod.
Dywedodd CW fod parcio yn dal i ddigwydd yn y sgwar ac nad oedd ef erioed wedi gweld swyddog traffig yno. Dywedodd CW, RR ac ER fod car wedi parcio hanner ar y ffordd a hanner ar y palmant ar Ffordd Crawia ger Ysgol Brynrefail pob diwrnod yn ddiweddar a oedd yn golygu ei bod yn anodd iawn ei basio mewn cerbyd gan fod y ffordd eisioes yn gul ac yn golygu fod cerddwyr yn gorfod cerdded ar y ffordd. Dywedodd MC y byddai yn siarad gyda Swyddog Traffig Cyngor Gwynedd am y car hwn eto.

Dywedodd VW bod llawer o heddweision newydd wedi eu penodi yn ddiweddar ac y byddai rhifau ffôn newydd yn cael eu cyhoeddi pan roedd y broses recriwtio wedi ei chwblhau. 

Cyn gorffen, gwnaeth MC annog pawb i gysylltu gydag ef trwy ebost am unrhyw broblemau ac i ffonio am broblemau gwrth gymdeithasol. Diolchodd HJ iddynt am fynychu gan ddweud y byddai’r Cyngor hwn yn trafod y drafodaeth mis nesaf. Gadawodd MC a VW y cyfarfod.
Penderfynwyd trafod cais cynllunio y tyrbin gwynt – eitem 10.9 ar y rhaglen yng nghwmni CJ gan ei fod yn awyddus i glywed barn y Cyngor am gais cyntaf o’i fath yn y gymuned. Dywedodd CJ fod y cais am ei drafod gan bwyllgor yn Nolgellau yn mis Medi ac nid gan swyddogion o’r Cyngor. Dywedodd MG ei bod yn credu mai dyma’r cyntaf o geisiadau o’r fath ac y dylid gosod canllawiau da ar gyfer gwneud penderfyniad. Cytunwyd gyda’i sylwadau.
Dywedodd DT bod angen mwy o wybodaeth am lefel y sŵn, maint y tyrbin ac effaith hyn mewn ardaloedd eraill cyn gallu gwneud penderfyniad. Roedd angen ystyried a fyddai gwerth tai cyfagos yn disgyn oherwydd lefel y sŵn a cholli golygfa. Doedd neb yn sicr o ba mor uchel oedd 60dBA.

Gadawodd DJ y cyfarfod.

Penderfynwyd y byddai CJ yn gofyn i aelod o Cyngor Gwynedd i ddod i drafod y cais yn fwy manwl yng nghyfarfod Gorffennaf ac y byddai ML yn gofyn i Mr Idris Roberts am ddod gan y byddai’r ddwy ochr i’r ddadl yn cael eu cynrychioli fel hyn. Un i ddod am 7 o’r gloch a’r llall am 7.30.
Diolchodd HJ i CJ am fynchu a gadawodd y cyfarfod.

3.
Datgan Buddiant Personol: I’w datgelu fel maent yn codi. 
4.
Cadarnhau Cofnodion: Cadarnhawyd cofnodion Mai.
5.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y Clerc fod y ffens yn Nant y Glyn wedi ei chodi ond ei bod wedi ei chodi ar eu tir hwy ac nid ar ben y wal.

· Cadarnhaodd RR y byddai yn cael copi o gylchdaith y Cyngor.

· Dywedodd y clerc fod y bin ger Nant y Glyn wedi ei symud i fod wrth ochr y safle bws.

· Dywedodd RR ei fod yn bryderus iawn o waith sydd yn cael ei wneud ym mharc carafannau Brynteg. Mae’r tir yn cael ei lenwi yno sydd yn creu problemau i ffermwr ar dir cyfagos gan bod defaid yn gallu dianc oherwydd lefel uwch y tir. Roedd hefyd pryder am blasting yn cael ei gladdu yno yn anghyfreithlon. Penderfynwyd cysylltu gydag Adran yr Amgylchedd a’r Adran Gynllunio. Ychwanegodd NH, DT a RR fod sŵn y gwesteion i weld yn dod yn agosach i’r pentref.
· Dywedodd HJ fod Mr Dafydd Roberts wedi ymweld â chae chwarae Glanmoelyn. Dywedodd y byddai yn adrodd am hyn yng nghyfarfod Gorffennaf.

· Dywedwyd bod cyfarfod diweddar wedi ei gynnal yn Ysgol Gynradd Llanrug gyda chwmni Exwavia i geisio cyflymu’r wê yn yr ardal. Roedd tua 50 wedi troi i fyny ac roedd angen tua 200 er mwyn i’r cynllun fynd yn ei flaen. Dywedwyd bod y ffurflenni ar gael trwy gysylltu gyda’r ysgol.
6.
Cae Chwarae Cwm y Glo: Dim i’w nodi.
7.  Caeau chwarae Llanrug: Nant y Glyn a Glanmeolyn: Dim i’w nodi.
8. Llwybrau Cyhoeddus: Dywedodd RR fod y giang cymunedol wedi dechrau glanhau y maes parcio a’r llwybr ger Garej Hafod, ond roeddynt wedi gorfod gadael y gwaith er mwyn helpu gyda’r Eisteddfod. Dywedodd y byddent yn dychwelyd i orffen y gwaith ac hefyd i lanhau Afon Ogwen. Darllenodd HJ ymateb Mr Euryn Williams am y llwybr ger Garej Hafod yn cysylltu Glanffynnon a FFordd Llanberis – cadarnhaodd y llythyr fod parhad y llwybr yn amod o’r cais cynllunio a ganiatawyd.
9. Glanhau pentrefi Llanrug a Cwm y Glo: Dywedodd y Clerc fod Cyngor Gwynedd wedi symud y bin ger safle bws Nant y Glyn.
10. Cynllunio:


(a) Ceisiadau o’r newydd:

· C12/0739/23/LL: Cais i ymestyn ffenestr ystafell fyw – 34 Glanffynnon, Llanrug: Dim Gwrthwynebiad.
· C12/0305/23/LL: Cynllun diwygiedig – Adeiladu tŷ unllawr ar dir ger Tyddyn Rhyddallt, Llanrug: Dywedwyd fod y cais wedi ei newid i fod oddi fewn i’r ffinniau datblygu. Nid oedd hyn yn newid sail y gwrthwynebiad gwreiddiol, felly penderfynwyd ei wrthwynebu ar sail y fynedfa beryglus.
· C12/0545/23/LL: Cais i ddymchwel y modurdy/gweithdy presennol a chodi tŷ deulawr a mynedfa newydd – The Poplars, Llanrug: Dim Gwrthwynebiad cyn belled a bod y cais oddi fewn i’r ffinniau datblygu.
· C12/0493/23/LL: Gwaith peirianyddol i dynnu wyneb y graig yng nghefn y safle er mwyn galluogi codi adeilad ar gyfer gwasanaethu cerbydau – Dragon Motors, Cwm y Glo: Dywedodd AJ ei bod yn pryderu am y safle. Roedd plant yn chwarae ar ben y rwbel a oedd ddim yn cael ei gau i ffwrdd yn ddigonol. Penderfynwyd peidio gwrthwynebu os yw’r gwaith yn cael ei wneud o dan oruchwyliaeth digonol a bod y safle yn ddiogel.
· C12/0609/23/LL: Estyniad a newidiadau Pandy Cottage, Llanrug: Dim Gwrthwynebiad.
· C12/0608/23/LL: Newid defnydd llawr gwaelod o fod yn dafarn i fod yn llety hunan wasanaethol – Y Fricsen, Cwm y Glo: Dim Gwrthwynebiad.
· C12/0736/23/LL: Codi sied amaethyddol – cais diwygiedig, C12/0190/23/LL, Llidiart y Rhos, Llanrug: Dim Gwrthwynebiad.
· C12/0836/23/LL: Cais i ddymchwel estyniad unllawr presennol ac adeiladu estyniad deulawr newydd ar ochr yr annedd – Cynfaes, 12 Bryn Moelyn, Llanrug: ML yn datgan diddordeb. Dim Gwrthwynebiad.
· C12/0481/23/LL: Codi tyrbin gwynt gada uchder hyd at 20.5m ac uchafswm uchder o 27m yn cynnwys y llafnau rotor – Pen y Lon, Lon Groes, Llanrug: Gweler eitem 2 uchod.
    (b)
Ceisiadau blaenorol:
Darllenwyd benderfyniadau ceisiadau cynllunio diweddar.
11.
Cyllideb:
(a)Taliadau:
Cyflog Clerc


101043                    £290.09

DW Lewis


101044
         £250.00

Yswiriant 2012/13

101045
         £853.00










                  £1,393.09

(b)Derbyniadau: 
£0.
     12.
Y Fynwent:  
(a) Diogelwch: 

(b) Cyffredinol: Dywedwyd bod y fynwent yn daclus iawn ond nad oes llawer o ddŵr yno. Penderfynwyd peidio a mynd a dŵr yno gan bod llawer o law yn cae ei addo dros yr wythnos nesaf.
(c)  Incwm Angladdau:    
 £0
13. Heddlu: Gweler eitem dau uchod. 

14.
Materion gan y Cynghorwyr:    
· Dywedodd ER ei bod yn pryderu nad oedd y contractiwyr ddim am dorri’r coed uchel yn safe’r Hen Ysgol fel a gafodd ei addo yn wreiddiol. Dywedodd y clerc y byddai yn dilyn hyn i fyny gyda Cymdeithas Tai Gogledd Cymru.
· Dywedodd AJ bod angen glanhau topiau Cwm y Glo eto gan fod pryder o lifogydd eto yn dilyn glaw mawr a gafwyd yn ddiweddar a’r glaw sydd yn cael ei addo yn fuan. Penderfynwyd pasio’r cais ymlaen i Adran yr Amgylchedd.
15.
     Gohebiaeth:

(b) Oddi wrth Cyngor Gwynedd:

· Priffyrdd a Bwrdeistrefol: Cydnabod derbyn y llythyr am Dolwen, Cwm y Glo.
· Swyddog Cludiant: Lloches bws newydd ger sgwar Llanrug: Cytunwyd i dderbyn y cais cyn belled ei fod yn sôn am y lloches ger Corlan y Rhos ac na fyddai ochrau arno.
· Priffyrdd a Bwrdeistrefol: Cydnabod derbyn y llythyr am broblemau sbwriel.

· Ad-daliad am gostau cael gwared o graffiti yn y llochesi bws: Cytunwyd i’w dalu.
(c) Eraill:

(i)
Cyfarfod Un Llais Cymru – 7 o’r gloch, 21ain o Fehefin, Ystafell Peblig, Yr Institute, Caernarfon.
(ii)
Carl Sargeant AC – Ffurflen arolwg i’w chwblhau gan pob Cynghorydd: Rhannwyd rhain allan i’r rhain a oedd yn bresennol.
(iii)
Antur Waunfawr – Diolch am y croeso a gawsant yng nghyfarfod mis Mai.

(iv)
Un Llais Cymru – Hysbysiad am gynhadledd a chyfarfod cyffredinol 2012. 

(v)
Cymraeg Efo’n Gilydd – Grantiau ar gael.

(vi)
Comisiwn Ffinniau – Arolwg o’r trefniadau etholiadol ar gyfer sir Gwynedd. Dywedodd ML a HJ y byddent yn ei ddarllen.
16.    Materion Eraill: Penderfynwyd hysbysebu’r sedd wag o dan ‘Community News’ yr Herald gan fod y Clerc yn credu fod hyn am ddim. Dywedwyd y byddai pawb yn holi pobl y credent a fyddai gyda diddordeb a rhoi nodyn yn yr Eco.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 17eg o Orffennaf 2012, Ysgol Gymuned Cwm y Glo.

